
ПРЕСЛАШ ДИНАМИКАСИНИНГ МУСТАҲКАМЛИККА ТАЪСИРИНИ ТАДҚИҚ 
ЭТИШ 

Хакимов А.А., Исомидинов А.С. 
Фарғона давлат техника университети. 

Аннотация. Тадқиқот ишида пресс қурилмаси преслаш динамикасининг кўмир брикети 
мустаҳкамлигига таъсири ўрганилган. Пресс шнеги сиқувчи кучининг турли диапазонларида мустақкамлик 
оралиқлари ўрганилган. Тадқиқотларни ўтказишда ўзгарувчи параметрлар сифатида парафин чиқиндисининг 
сувдаги 5; 7 ва 10 % эритмаси, спирт бардасининг сувдаги 10; 15 ва 20 % эритмаси, тайёр боғловчи суюқлик 
миқдори 10;11 ва 12 % , мундштук диаметри 20; 25 ва 30 мм; пресловчи шнекнинг сиқувчи кучи 1,8; 2,4 ва 3 кН 
ҳамда ишчи камера диаметри 120 мм  танланган. Тадқиқот натижаларидан маълум бўлдики, мундштук 
диаметри Dмун =25 мм  бўлганда олинган натижаларнинг графигидаги экспонционал чизиқлар спирт 
бардасининг сувдаги 15 % аралашмаси ҳамда парафин чиқиндисининг сувдаги 15 % аралашмасида тайёрланган 
брикетлар талаб даражасида бўлар экан. 

Калит сузлар: парафин чиқиндиси, спирт бардаси, боғловчи суюқлик, пресс кучи, шнек динамикаси, 
мундштук. 

 

ИЗУЧЕНИЕ ВЛИЯНИЯ ПРЕСЛАВНОЙ ДИНАМИКИ НА НЕЗАВИСИМОСТЬ 

Хакимов А.А., Исомидинов А.С. 
Ферганский государственный технический университет. 

Аннотация. В ходе исследования было изучено влияние динамики прессования пресса на прочность 
угольного брикета. В различных диапазонах силы прессы были изучены интервалы независимости. В качестве 
переменных параметров при проведении деградации определяется содержание парафина в воде 5; 7 и 10% 
раствор, 10 бочек спирта в воде; 15 и 20% раствор, готовая связующая жидкость 10; 11 и 12%, диаметр 
мундштука 20; 25 и 30 мм; сила сжатия прессующего шнека 1,8; Выбраны 2,4 и 3 кН и рабочая камера 
диаметром 120 мм. Результаты исследования показали, что при диаметре мундштука Dmun = 25 мм 
экспоненциальные линии на графике полученных результатов соответствуют брикетам, приготовленным в 
15% -ной смеси спирта в воде и 15% -ной смеси парафина в воде. 

Ключевые слова: отходы парафина, спиртовая чаша, связующая жидкость, сила пресса, динамика 
шнека, мундштук. 

 

INVESTIGATION OF THE INFLUENCE OF PRESSING DYNAMICS ON STRENGTH 

Khakimov A.A., Isomidinov A.S.  

Fergana state technical university. 
Abstract. In this research, the influence of pressing dynamics on the strength of coal briquettes was studied. 

Strength intervals were studied with the various ranges of pressing screw's compressive force. During the experiments, 

the following parameters were selected as variable factors: 5%, 7%, and 10% aqueous solutions of paraffin waste; 

10%, 15%, and 20% aqueous solutions of alcohol stillage; the amount of prepared binder solution — 10%, 11%, and 

12%; nozzle diameters — 20, 25, and 30 mm; compressive forces of the pressing screw — 1.8, 2.4, and 3 kN; and the 

working chamber diameter — 120 mm.The results of the study showed that when the nozzle diameter was Dmun = 25 

mm, the exponential curves on the graphs indicated that the briquettes prepared with a 15% solution of alcohol stillage 

and a 15% solution of paraffin waste in water met the required quality standards. 
Keywords: paraffin waste, alcohol stillage, binder liquid, pressing force, screw dynamics, nozzle. 
 

Кириш. Кўмир кукунини брикетлаш жараёни самарадор ва экологик тоза ёқилғи 
олиш учун жуда муҳимдир. Аммо бу жараёнда бир қатор муаммолар юзага чиқади. Қуйида 
асосий муаммолар ва уларнинг қисқача тавсифи келтирилган [1]: 
1. Хом ашё сифати. Кўмир кукуни гранулометрик таркиби – жуда майда ёки жуда йирик 

заррачалар брикет сифатига салбий таъсир қилади. Намлик даражаси – кўмир кукунининг 
намлиги оптимал бўлмаса (одатда 8–12% атрофида бўлиши керак), брикетлар яхши 
шаклланмайди ёки тез парчаланади [2]. 

2. Елимловчи (боғловчи) моддаларнинг танланиши. Турли боғловчилар ишлатилади: гил, 
оҳак, цемент, меласса, смола ва бошқалар. Тўғри боғловчи танланмаса, брикетлар 
мустаҳкам бўлмайди ёки ёниш сифати пасаяди. 

3. Босим ва ҳарорат шароити. Кам босим – брикетлар яхши зичланмайди. Ҳаддан ортиқ 
босим ёки ҳарорат – техника ва қолипларнинг тез эскиришига сабаб бўлади. 

4. Асбоб-ускуналарнинг мос эмаслиги. Кўплаб кичик корхоналарда оддий ёки эски пресслар 

ишлатилади, бу эса брикет сифати ва ишлаб чиқариш ҳажмига салбий таъсир қилади. 
5. Ёниш самарадорлиги ва тутун чиқиши. Нотўғри брикетланган кўмир кучли тутун 

чиқаради, экологик зарарли бўлади ва энергия самарадорлиги паст бўлади. 
6. Сақлаш ва ташишдаги муаммолар. Брикетлар эзилиб кетиши ёки нам тортиши мумкин. 

Шу сабабли махсус қадоқлаш ва сақлаш талаб этилади. 
7. Иқтисодий ва экологик муаммолар. Елимловчи моддалар ёки энергиядан кўп фойдаланиш 

ишлаб чиқариш харажатларини оширади. Ифлосланиш хавфи – айрим боғловчилар 
(масалан, кимёвий қатронлар) экологияга зарар етказиши мумкин. 

Тадқиқот натижалари: Юқоридаги шартлар асосида талаб даражасидаги кўмир 
брикетлари ишлаб чиқариш учун кўплаб таҳлилий тадқиқотлар ўтказилди ва ўзгарувчи 
параметрлар сифатида парафин чиқиндисининг сувдаги 5; 7 ва 10 % эритмаси, спирт 
бардасининг сувдаги 10; 15 ва 20 % эритмаси, тайёр боғловчи суюқлик миқдори 10;11 ва 12 
% , мундштук диаметри 20; 25 ва 30 мм; пресловчи шнекнинг сиқувчи кучи 1,8; 2,4 ва 3 кН 
ҳамда ишчи камера диаметри 120 мм [3] танланди. Тадқиқотларни ўтказишда ташқи муҳит 
намлиги ва ҳарорати (Тажрибавий тадқиқотлар май ва июн ойларида ўтказилганлигини 
этиборга олиб ташқи муҳитнинг ўртача ҳарорати Ўзбекистон республикаси Фарғона вилояти 
шароити учун ўртача 30о танланди ва бунда ҳавонинг намлиги 18,7 %) эътиборга олинди. 

Дастлаб ўзгарувчи параметрларнинг турли қийматлари учун масса тайёрланди ва ҳар 
бир масса алоҳида-алоҳида қадами ўзгарувчан шнекли прессда брикетланди. Олинган 
брикетлар хона ҳароратида қуритилди ва брикетларнинг механик мустаҳкамлигини аниқлаш 
ГОСТ 21289-2018 [4] бўйича ўтказилди. 

Ўтказилган тадқиқотлардан маълумки сув таркибидаги боғловчи модданинг кўмир 
кукуни таркибидаги миқдори ҳамда сиқиш кучининг ортиб бориши маҳсулот 
мустаҳкамлигининг сезиларли даражада ортишига сабаб бўлади. Бундан ташқари мундштук 
диаметри ҳам махсулот мустаҳкамлигига сезиларли даражада таъсир ўтказади. Масалан, 
юкламаларнинг қуйи чегарасида мундштук диаметри ўзгариши 20 мм дан 30 мм гача 
ўзгарганда брикетнинг мустаҳкамлиги 0,12 кг/см2 дан 0,26 кг/см2 кўтарилиши кузатилган 
бўлса, юкламаларнинг юқори чегарасида мундштук диаметри ўзгариши 20 мм дан 30 мм гача 
ўзгарганда брикетнинг мустаҳкамлиги 0,5 кг/см2 дан 0,9 кг/см2 кўтарилиши кузатилди. Бу 
ҳолат кўмир кукуни таркибига қўшиладиган боғловчи моддаларнинг миқдори ва пресс 
параметрларининг ўзгариши билан боғлиқ. 

Ўтказилган тадқиқотлардан кўринадики, кўмир майда бўлакларини брикетлаш 
жараёнига технологик факторларнинг таъсирини ўрганилаётган параметрлар ўртасида 
корреляцион боғлиқликни ўрнатиш зарур. Олинган тадқиқот натижалари асосида кўмир 
брикетлари кўрсаткичларига биринчи ва иккинчи даражали таъсир этувчи омилларни 
танлашимиз мумкин. Кўриб ўтилган боғловчиларнинг мустаҳкамликка таъсири бўйича 
олинган натижалар таҳлили шуни кўрсатадики, ишлаб чиқариш жараёни, иқтисодий 
жиҳатидан ва регламент талаби бўйича мақбул боғловчилар сифатида парафин чиқиндиси ва 
спирт бардаси асосида олинган брикетлар технологик талабни тўлиқ қаноатлантиради ҳамда 
брикетнинг таннархига сезиларли таъсир кўрсатмайди. 

Хулоса қилиб айтиш мумкинки, брикет мустаҳкамлиги биргина қўшимча боғловчи 
қўшиш орқали яхшиланади. Бироқ танланган боғловчи моддаларнинг кўмир структурасига 
ҳамда атроф-муҳитга таъсирини ҳам инобатга олиш зарур. Бундан ташқари боғловчанлик 
хусусиятининг кескин ортиши брикетнинг ёнишни бошлаш вақтини узайтиради. Шунинг 
учун боғловчиларни танлашда ушбу факторни ҳам инобатга олиш зарурати пайдо бўлади. 
Масалан, парафин чиқиндиси асосида олинган брикет намунасининг мустаҳкамлиги энг кўп 
қўшилма қўшилганда белгиланган регламент талабини қаноатлантиради ва ёниш вақти 
кескин ортишини таъминлайди. Лекин ёниш билан бирга атмосферага чиқадиган учувчан 
моддалар миқдори ортади. Бу ҳолат спирт бардасида аксинча рўй беради. Масалан, спирт 
бардаси асосидаги брикетларни ишлаб чиқаришда барданинг масса таркибидаги минимал 

улушида ҳам унинг мустаҳкамлиги регламент талабини қаноатлантиради. Лекин ёниш вақти 
қисқаради. Шунинг учун регламент талабига мос сифатли брикетларни ишлаб чиқаришда бу 
икки боғловчининг комбинациясидан фойдаланиш мақсадга мувофиқ ҳисобланади. Бундан 
ташқари брикет ички структурасида ғоваклиликни ошириш ва ёндириш жараёнида 
ҳароратни бошқариш масаласи ҳам муҳимдир. Юқоридаги хулоса натижаларидан келиб 
чиқиб парафин чиқиндиси ҳамда спирт бардаси асосида олинган кўмир брикетларининг 
намликка чидамлилигини  ўртача 15% алоҳида-алоҳида боғловчи қўшиш орқали ўрганиб 
чиқдик. Шу билан бирга, пресслаш кучининг олинган кўмир брикетлари мустаҳкамлигига 
таъсири аниқланди. 

1 а; б ва в -расмларда олинадиган кўмир брикети механик мустаҳкамлигининг кўмир 
кукунини пресслаш кучига таъсири келтирилган. 

 
а- мундуштук диаметри Dмун =20 мм 

 
б- мундуштук диаметри Dмун =25 мм 

 
в- мундуштук диаметри Dмун =30 мм 

 

 

 

1-расм. Кўмир брикети механик 
мустаҳкамлигининг кўмир кукунини 

пресслаш кучига боғлиқлиги 
 

1-спирт бардасининг сувдаги 15% 
аралашмаси асосида олинган брикет; 
2-парафин чиқиндисининг сувдаги 15% 
аралашмаси асосида олинган брикет; 

 
 

 

1-расмдан кўринадики, пресслаш кучининг 2,2÷2,6 кН оралиғида ишлаб чиқарилган 
брикет  ГОСТ 21289-2018 талабини тўлиқ қаноатлантиради. Лекин мундштук диаметрининг 
ўзгариши маҳсуолт мустаҳкамлигига сезиларли таъсир кўрсатади.  

Таҳлил натижалари шуни кўрсатдики, стандарт талаб бўйича кўмир брикетларини 
ишлаб чиқариш учун мундштук диаметри Dмун =25 мм  бўлганда олинган натижаларнинг 
графигидаги экспонционал чизиқлар спирт бардасининг сувдаги 15 % аралашмаси ҳамда 
парафин чиқиндисининг сувдаги 15 % аралашмасида тайёрланган брикетлар талаб 
даражасида бўлар экан. Пресслаш кучининг 2,2÷2,6 кН гача ортиши брикетнинг механик 
мустаҳкамлигини оширади, пресслаш кучининг давомий 3 кН гача ортиши эса, 
мустаҳкамликни экспонционал пасайтиради. Бу ҳолатни юқори босим кучида, материалнинг 
қайта прессланиши натижасида боғловчи моддани қайта дислокацияланиши ҳисобига кўмир 
брикетларининг ички структурасида ўзгариш рўй бериши ҳамда механик мустаҳкамликни 

пасайиши билан тушунтириш мумкин. Бундан ташқари юқорида айтилганидек, биргина 
боғловчининг қўшилиши мустаҳкамлик даражасини белгиламайди. Бу ҳолат кўмир майда 
бўлаклари фракция улишига ҳам боғлиқ бўлади. Шу сабабли пресслаш кучининг 2,2÷2,6 кН 
оралиғида кўмирнинг майдаланиш даражасининг мустаҳкамликка таъсири ўрганилди. 
Тажрибаларни ўтказишда кўмир майда бўлакларининг 5 мм ўлчамли фракцияси стандарт 
талаби бўйича 10 % дан ошмаган ҳолатида масса тайёрланди. Бунда юқоридаги хулоса 
натижаларидан келиб чиқиб мундштук диаметри  Dмун =25 мм  этиб белгиланди. Тажриба 
натижалари 2 а ва б-расмларда келтирилган [3,5,6,7,8,9].  

 
а – Dмун =25 мм ва Fсиқ=2,2 кН const;  

 
б – Dмун =25 мм ва  Fсиқ=2,6 кН const;  

 

2-расм. Кўмир майдаланиш даражасининг мустаҳкамликка боғлиқлиги. 1- спирт 
бардасининг сувдаги 15 % аралашмаси асосида ишлаб чиқарилган кўмир брикети; 2- 

парафин чиқиндисининг сувдаги 15 % аралашмаси асосида ишлаб чиқарилган кўмир брикети 
 

2-расмдан кўриниб турибдики,  тайёрланган массадаги 5 мм гача бўлган кўмир майда 
бўлаклари  10 % дан ошмаганда, брикет мустаҳкамлиги қуйи критик нуқтада бўлади.  Кўмир 
майда бўлакларининг ўлчами 5 мм дан йириклашиши мустаҳкамликни кескин пасайишига 
сабаб бўлади. Бу ҳолат боғловчи сифатида 15% спирт бардаси ва 15% парафин чиқиндиси 
қўшилганда ҳам кузатилади [3,9]. Шу билан бирга, прессдаги босим кучи 2,2÷2,6 кН  
оралиғида бўлиши жараён учун етарли ҳисобланади. Бундан ташқари ишлаб чиқариладиган 
брикет мустаҳкамлигининг ёниш вақтига таъсири ҳам муҳим бўлиб бунда боғловчи 
моддаларнинг физик-кимёвий хоссасини ҳам эътиборга олиш зарурати пайдо бўлади.  

Юқорида айтилганидек, боғловчи сифатида парафин чиқиндисидан кўп миқдорда 
фойдаланилганда брикет мустаҳкамлиги  ва ёниш вақти яхшиланади. Лекин атмосферага 
чиқадиган иккиламчи газлар кўпаяди. Спирт бардасида эса масса таркибидаги минимал 
улушида ҳам унинг мустахкамлиги регламент талабини қаноатлантиради. Лекин ёниш вақти 
қисқаради. Шунинг учун регламент талабига мос сифатли брикетларни ишлаб чиқаришда бу 
икки боғловчининг комбинациясидан фойдаланиш мақсадга мувофиқ ҳисобланади. 

Юқоридагилардан келиб чиқиб спирт бардаси ҳамда парафин чиқиндиси 
комбинацияси асосида брикет ишлаб чиқарилди ҳамда унинг мустаҳкамлиги тажрибавий 
текширилди. Тажрибаларни ўтказишда ўзгарувчи параметрларнинг қуйидаги чегаралари 
мундштук диаметри Dмун =25 мм, қадами ўғарувчан шнекнинг сиқувчи кучи Fсиқ=2,2; 2,4 ва 
2,6 кН, ишчи камера диаметри Dи.к=100 мм, брикетлаш учун қўшиладиган сув ва боғловчи 
модданинг миқдори 15 % ва спирт бардаси ҳамда парафин чиқиндисининг сувдаги 6:9 %;  
7,5:7,5 % ва 9:6 % нисбатдаги аралашмаси танланди [3,10]. Тадқиқотларни ўтказишда ташқи 
мухит намлиги ва ҳарорати (Тажрибавий тадқиқотлар май ва июнь ойларида 
ўтказилганлигини этиборга олиб ташқи муҳитнинг ўртача ҳарорати Ўзбекистон 
Республикаси Фарғона вилояти шароити учун ўртача 30о танланди ва бунда ҳавонинг 
намлиги 18,7 %) эътиборга олинди. Тажриба натижалари 3-расмда келтирилган. 

3-расм. Боғловчи моддалар турли 
улушининг мустаҳкамликка боғлиқлиги 

1 – пресснинг сиқувчи  кучи Fсиқ=2,6 кН const 
бўлганда;  

2 – пресснинг сиқувчи  кучи Fсиқ=2,4 кН const 
бўлганда;  

3 – пресснинг сиқувчи  кучи Fсиқ=2,2 кН const 
бўлганда; 

 

 

3-расмдан кўринадики, боғловчи моддалар комбинациясида юқорида айтилганидек 
спирт бардаси улушининг ортиши мустаҳкамликни яхшилайди. Лекин брикетнинг узоқ 
муддат ёниш даражасини пасайтиради. Аксинча боғловчи таркибидаги парафин 
чиқиндисининг ортиши билан ёниш вақти ортади, лекин атроф-муҳитга чиқадиган 
иккиламчи газлар ва кул миқдори кўпаяди. Бундан ташқари совуқ брикетлаш пайтида 
боғловчи моддалар ва кўмир майда бўлакларининг гамогенизацияси тўлиқ бўлмайди, 
натижада брикет ички структурасида дислокацияларнинг пайдо бўлиши кўпаяди. График 
боғлиқликдан кўринадики, мавжуд регламентни қаноатландирадиган чизиқ  шнекнинг 
сиқувчи кучи Fсиқ=2,4 кН, ишчи камера диаметри Dи.к=100 мм, брикетлаш учун қўшиладиган 
сув ва боғловчи модданинг миқдори 15 % ва спирт бардаси ҳамда парафин чиқиндисининг 
сувдаги 9:6 % нисбатидан энг мақбул вариант ҳисобланади. Шу сабабли бугунги кунда 
брикет ишлаб чиқариш технологияларида пресслашни ҳарорат ёрдамида олиб бориш 
муҳимдир. Шубҳасиз, пресслаш ҳарорати ҳосил бўлган кўмир брикетларини 
шакллантиришнинг муҳим омилларидан бири ҳисобланади. 

Хулоса. Сув таркибидаги боғловчи модданинг кўмир кукуни таркибидаги миқдори 
ҳамда сиқиш кучининг ортиб бориши маҳсулот мустаҳкамлигининг сезиларли даражада 
ортишига сабаб бўлди. Бундан ташқари тадқиқот обьекти шнекли пресс мундштуги 
диаметри ҳам маҳсулот мустаҳкамлигига сезиларли даражада таъсир ўтказиши аниқланди. 

Таҳлил натижалари шуни кўрсатдики, стандарт талаб бўйича кўмир брикетларини 
ишлаб чиқариш учун мундштук диаметри Dмун =25 мм  бўлганда олинган натижаларнинг 
графигидаги экспонционал чизиқлар спирт бардасининг сувдаги 15 % ҳамда парафин 
чиқиндисининг сувдаги 15 % аралашмасида тайёрланган брикетлар талаб даражасида бўлади  

Боғловчи сифатида парафин чиқиндисидан кўп миқдорда фойдаланилганда брикет 
мустаҳкамлиги  ва ёниш вақти яхшиланди. Лекин атмосферага чиқадиган иккиламчи газлар 
кўпайди. Спирт бардасида эса масса таркибидаги минимал улушида ҳам унинг 
мустаҳкамлиги регламент талабини қаноатлантирди. Лекин ёниш вақти қисқарди. Шунинг 
учун регламент талабига мос сифатли брикетларни ишлаб чиқаришда бу икки боғловчининг 
комбинациясидан фойдаланиш мақсадга мувофиқлиги тажрибаларда исботланди. 

ТAРКИБИДA AЗОТ СAҚЛAГAН МЕТAКРИЛAТ ПОЛИМЕРЛAРНИ СИНТЕЗ ҚИЛИШ 

ВA УЛAРНИ AНТИКОРОЗИОН ПРИСAТКAЛAР СИФAТИДA ҚЎЛЛAНИЛИШИ 

Адолатова Ш.Ж., Фозилов C.Ф., Фозилов Ҳ.С. 
 Бухоро давлат техника университети. 

Аннотация. Мақолада тиоурил асосидаги ингибиторларнинг пўлат коррозиясини ингибирлаш 
хоссалари тадқиқ қилинганлиги ёритилган. Тиомочевина асосида олинган полимерлар ингибиторлар маҳаллий 
хом ашёлардан синтез қилинган бўлиб, уларнинг пўлат 3 ва 80 намуналарини коррозиядан ҳимоялаш 
механизмлари замонавий усуллар ёрдамида ўрганилди, ингибиторларнинг кучли кислотали ва ишқорий 
муҳитлардаги муқобил концентрациялари аниқланди.     

Калит сўзлар: пўлат, ингибитор, коррозия, тиоурил, антикоррозион қопламалар, адсорбция, 
кодактив. 

 

СИНТЕЗ МЕТАКРИЛАТНЫХ ПОЛИМЕРОВ, СОДЕРЖАЩИХ АЗОТ, И ИХ 
ИСПОЛЬЗОВАНИЕ В КАЧЕСТВЕ АНТИКОРРОЗИОННЫХ РЕГУЛЯТОРОВ 

 Адолатова Ш.Ж., Фозилов C.Ф., Фозилов Ҳ.С. 
Бухарский государственный технический университет. 

Аннотация. В данной статье рассмотрены ингибирующие свойства ингибиторов на основе тиоурила 
коррозия стала. Синтезированных полимерных ингибиторов тиомочевина на основе местного сырья,  изучены 
современные методы механизма защиты от коррозия образца стала 3 и 80, а также определены эффекивные 
концентрации ингибитора сильно кислотных и щелочных средах. 

Ключевые слова: стал, ингибитор, коррозия, тиоурил, антикоррзионные покрытия, адсорбция, 
кодактив. 


